
Apakah kegunaan RINVOQ®
RINVOQ® digunakan untuk merawat
orang dewasa dengan penyakit di
bawah:

- Rheumatoid arthritis pada
peringkat sederhana hingga teruk.
Rheumatoid  arthritis  adalah
penyakit yang  menyebabkan
keradangan sendi.

- Active psoriatic arthritis. Psoriatic
Arthritis adalah penyakit yang
menyebabkan keradangan sendi
dan psoriasis.

- Non-radiographic axial
spondyloarthritis. Non-
radiographic axial
spondyloarthritis adalah penyakit
yang menyebabkan keradangan
tulang belakang.

- Active ankylosing  spondylitis.
Ankylosing  spondylitis  adalah
penyakit yang  menyebabkan
keradangan tulang belakang.

- Giant cell arteritis
Giant cell arteritis adalah penyakit
yang menyebabkan keradangan
saluran darah yang umumnya
mempengaruhi arteri  sederhana

dan besar di kepala, leher, dan
lengan.

- Ulcerative colitis
Ulcerative colitis adalah penyakit

keradangan pada usus besar.
RINVOQ®  digunakan  untuk
merawat Ulcerative colitis pada
orang dewasa yang tidak

bertindakbalas atau bertoleransi
terhadap rawatan sebelumnya
- Crohn’s disease

Crohn’s disease adalah penyakit
keradangan pada sesebahagian
saluran penghadaman tetapi paling
kerap pada usus. RINVOQ®
digunakan untuk merawat Crohn’s
disease pada orang dewasa yang

tidak bertindakbalas atau
bertoleransi  terhadap rawatan
sebelumnya

RINVOQ® digunakan untuk merawat
orang dewasa dan remaja Yyang
berumur melebihi 12 tahun dengan
penyakit atopic dermatitis, yang mana
ianya juga dikenali sebagai eczema
atopik pada tahap sederhana hingga
teruk. RINVOQ® boleh  digunakan
dengan ubat lain yang disapu pada
kulit atau digunakan secara tunggal.

Bagaimana RINVOQ® berfungsi
RINVOQ® berfungsi dengan
mengurangkan aktiviti enzim dalam
badan yang dikenali sebagai Janus
kinase.

Rheumatoid arthritis

RINVOQ® boleh membantu untuk
mengurangkan kesakitan, kekejangan
dan bengkak pada sendi,
mengurangkan keletihan, serta
membantu untuk memperlahankan
kerosakan kepada tulang dan tulang
rawan pada sendi. Kesan ini dapat
memudahkan anda melakukan aktiviti

harian dengan normal dan
meningkatkan kualiti hidup anda.

Psoriatic arthritis

RINVOQ® boleh membantu untuk
mengurangkan kesakitan, kekejangan
dan bengkak pada sendi, kesakitan dan
kekejangan pada tulang belakang,
ruam kulit psoriatik, dan
keletihan,serta ia boleh
memperlahankan kerosakan kepada
tulang dan tulang rawan pada sendi.
Kesan ini dapat memudahkan anda
melakukan aktiviti harian dengan

normal dan meningkatkan kualiti
hidup anda.

Atopic Dermatitis

Pengambilan ~ RINVOQ®  boleh
memperbaiki keadaan kulit anda dan
mengurangkan kegatalan serta
keradangan. RINVOQ®  boleh

mengurangkan simptom kesakitan,
kegelisahan dan kemurungan yang
biasa dirasa oleh pesakit dermatitis
atopik. RINVOQ® boleh memperbaiki
masalah tidur dan kualiti hidup
keseluruhan.

Non-radiographic axial
spondyloarthritis dan Ankylosing
spondylitis

RINVOQ® membantu mengurangkan
sakit belakang kekejangan dan
keradangan pada tulang belakang.
Kesan ini dapat memudahkan anda
melakukan aktiviti harian dengan
normal dan meningkatkan Kkualiti
hidup anda.

Giant cell arteritis

RINVOQ® membantu mengawal
tanda-tanda dan gejala giant cell
arteritis termasuk sakit kepala,
kelembutan kulit kepala, sakit rahang,
dan keletihan. Kesan ini dapat
membantu anda melakukan aktiviti

harian biasa dan meningkatkan kualiti
hidup yang Dberkaitan  dengan
kesihatan anda.

Giant cell arteritis biasa dirawat
dengan ubat-ubatan yang dipanggil
steroid. Mereka biasanya berkesan,
tetapi boleh menyebabkan kesan
sampingan jika digunakan pada dos
yang tinggi untuk tempoh yang lama.
Mengurangkan dos steroid juga boleh
menyebabkan suar giant cell arteritis.
Menambah ~ RINVOQ®  kepada
rawatan bermakna steroid boleh
digunakan untuk tempoh yang lebih
pendek, sementara masih mengawal
giant cell arteritis.

Ulcerative colitis

RINVOQ® boleh membantu
mengurangkan tanda dan simptom
penyakit termasuk najis berdarah,
kesakitan abdomen, dan keperluan
kecemasan serta kekerapan pergi ke
tandas. Kesan ini memudahkan anda
melakukan  aktiviti  harian  dan
mengurangkan keletihan.

Crohn’s disease

RINVOQ® boleh membantu
mengurangkan tanda dan symptom
penyakit termasuk keperluan

kecemasan serta kekerapan pergi ke
tandas, kesakitan abdomen dan
keradangan pada lapisan usus. Kesan
ini memudahkan anda melakukan
aktiviti harian dan mengurangkan
keletihan

Sebelum menggunakan RINVOQ®

- Bila tidak boleh mengambil

o jika anda alah kepada upadacitinib
atau mana-mana bahan lain dalam
ubat ini. Simptom seperti ruam
(hives), sesak nafas, rasa pening,
bibir, lidah atau tekak bengkak
mungkin disebabkan anda alah

kepada RINVOQ® seperti yang
pernah dilihat pada sesetengah
orang. Sebahagian reaksi ini
mungkin  serius. Jika anda
mengalami simptom seperti yang
dinyatakan, berhenti mengambil
RINVOQ® dan dapatkan rawatan
kecemasan dengan segera.

e jika anda mempunyai jangkitan
yang teruk (seperti pneumonia atau
jangkitan kulit bakteria)

o jika anda mempunyai tuberkulosis
aktif (TB)jika anda mengalami
masalah hati yang teruk

e jika anda hamil (lihat bahagian
Kehamilan, menyusu dan
kontrasepsi)

Kehamilan
RINVOQ®, tidak boleh diambil ketika
hamil.

Menyusukan anak

Jika anda sedang menyusu atau
merancang untuk menyusukan bayi,
berbincang dengan doktor anda
sebelum menggunakan ubat ini. Anda
tidak boleh menggunakan RINVOQ®
ketika sedang menyusukan anak
kerana ianya tidak diketahui jika ubat
ini akan masuk ke dalam susu ibu atau
tidak. Berbincang dengan doktor anda
untuk memutuskan samada anda boleh
menyusukan anak atau mengambil
RINVOQ®. Anda tidak boleh
melakukan kedua-duanya.

Kontrasepsi

Jika anda seorang wanita yang
berpotensi utuk hamil, anda harus
menggunakan pencegah kehamilan
yang berkesan untuk mengelakkan diri
daripada hamil semasa mengambil
RINVOQ® dan sekurang-kurangnya 4
minggu  selepas dos  terakhir
RINVOQ®. Sekiranya anda hamil

dalam tempoh ini, sila berbincang
dengan doktor anda dengan segera.
Sekiranya anak anda mengalami
tempoh  haid pertama semasa
mengambil RINVOQ®, anda
seharusnya memberitahu doktornya.

- Sebelum mula mengambil

Berbincang dengan doktor, ahli

farmasi atau jururawat anda

sebelum dan semasa dalam rawatan
menggunakan RINVOQ® jika:

e sedang memgalami  sebarang
jangkitan (demam, berpeluh, atau
menggigil, sesak nafas, berasa
hangat, kemerahan, sakit atau luka
pada badan anda, keletihan, batuk,
rasa pedih ketika buang air kecil
atau membuang air kecil lebih
kerap daripada biasa, sakit kepala
dengan leher kejang), atau jika
anda mempunyai sebarang
jangkitan yang sering berulang -
RINVOQ® boleh mengurangkan
keupayaan badan untuk melawan
jangkitan dan boleh menyebabkan
jangkitan yang sedang anda alami
menjadi lebih teruk, atau boleh
menyebabkan anda lebih
cenderung untuk mendapat
jangkitan baru.

e pernah mengidap batuk Kkering
(TB) atau telah berhubung rapat
dengan pesakit batuk kering (TB).
Doktor akan membuat ujian TB ke
atas anda sebelum diberikan
RINVOQ® dan mungkin akan
membuat ujian semula semasa
dalam rawatan.

e pernah  mengalami  jangkitan
herpes zoster (kayap), kerana
RINVOQ® mungkin menyebabkan
ianya kembali. Beritahu doktor
jika anda mengalami ruam kulit
yang menyakitkan dengan kesan
lepuh  ketika dalam rawatan

RINVOQ® kerana ini
menjadi tanda-tanda kayap.
o Pernah mengalami hepatitis B atau

boleh

C
e jika anda baru mengambil atau
merancang  untuk  mengambil

vaksin (imunisasi)- ini kerana
vaksin hidup tidak digalakkan
diambil semasa menggunakan
RINVOQ®

e sedang atau pernah mengalami
kanser, anda merokok atau pernah
merokok pada masa lalu - kerana
doktor anda akan memutuskan
sama ada anda masih boleh
diberikan RINVOQ®

e anda mempunyai risiko tinggi
untuk mendapat kanser kulit,
doktor anda mungkin
mencadangkan  langkah-langkah
pencegahan seperti pemeriksaan
kulit secara berkala ketika
mengambil RINVOQ®.

Berbincang dengan doktor anda
jika anda mengalami luka baru atau
terdapat sebarang perubahan pada
kulit. Sesetengah pesakit yang
menerima  RINVOQ®  telah
mendapat kanser kulit.

e anda mempunyai masalah jantung,
tekanan darah tinggi, atau tahap
kolestrol yang tinggi.

e hati anda tidak berfungsi dengan
baik seperti yang sepatutnya

e anda pernah mempunyai darah
beku di saluran darah kaki atau
paru-paru. Beritahu doktor jika
anda mengalami bengkak kaki
yang sakit, sakit dada, sesak nafas
kerana ini adalah tanda-tanda
pembekuan darah dalam saluran
darah.

e anda mengalami masalah buah
pinggang atau masalah buah
pinggang yang semakin teruk.

e anda mengalami sakit perut
(abdomen), sedang atau pernah
mengalami diverticulitis (radang
dan sakit pada lapisan usus) atau
ulser pada perut atau usus, atau
anda sedang mengambil ubat non-
steroidal anti-inflammatory.

e anda kerapkali melihat tablet atau
serpihan tablet di dalam najis.

e anda mempunyai penyakit kencing
manis.

Anda perlu melakukan ujian darah
sebelum atau semasa anda mengambil
RINVOQ®. Ini bertujuan untuk
memeriksa sama ada anda mempunyai
jumlah sel darah merah rendah
(anemia), kiraan sel darah putih
rendah (neutropenia atau limfopenia),
lemak dalam darah tinggi (kolesterol),
atau tahap enzim hati yang tinggi. Ini
adalah untuk memastikan rawatan
menggunakan RINVOQ® tidak akan
menimbulkan masalah.

- Mengambil ubat lain
Beritahu doktor atau ahli farmasi anda
jika anda sedang mengambil, ada
pernah mengambil, atau mungkin
akan mengambil ubat-ubatan lain. Ini
kerana sesetengah ubat mungkin
mengurangkan prestasi RINVOQ®
atau mungkin meningkatkan peluang
anda untuk  mendapat  Kkesan
sampingan. Adalah sangat penting
untuk berbincang dengan doktor atau
ahli farmasi anda jika anda mengambil
mana-mana ubat berikut:

e ubat-ubatan untuk jangkitan kulat
(seperti ketoconazole,
itraconazole, posaconazole atau
voriconazole)

e ubat-ubatan  untuk  jangkitan
bakteria (seperti clarithromycin)

e ubat-ubatan untuk  merawat
Cushing’s  syndrome  (seperti
ketoconazole)

e ubat-ubatan untuk merawat batuk
kering (seperti rifampicin)

e ubat-ubatan  untuk  merawat
serangan sawan (seperti phenytoin)

e ubat-ubatan yang memberi kesan
kepada sistem imun anda (seperti
azathioprine, 6-mercaptopurine,
ciclosporin, dan tacrolimus)

e ubat yang boleh meningkatkan
risiko perforasi pada usus seperti
ubat non-steroidal anti-
inflammatory (biasanya digunakan
untuk merawat sakit dan/ atau
radang pada otot atau sendi), dan/
atau opioid (digunakan untuk sakit
yang teruk), dan/ atau
corticosteroid (biasanya digunakan
untuk merawat keradangan).

e ubat-ubatan untuk merawat
penyakit kencing manis. Doktor
anda mungkin akan memutuskan
sama ada anda perlu
mengurangkan pengambilan ubat-
ubatan untuk penyakit kencing
manis semasa mengambil
RINVOQ®.

Jika anda mengambil mana-mana ubat
dalam senarai di atas atau anda tidak
pasti, sila berbincang dengan doktor
atau ahli farmasi anda sebelum
mengambil RINVOQ®.

Cara menggunakan RINVOQ®

Untuk kegunaan oral sahaja.

- Berapa banyak harus digunakan

e Sentiasa ambil ubat seperti

yang diarahkan oleh doktor
atau ahli farmasi anda.
Berbincang dengan doktor atau
ahli farmasi anda jika terdapat
sebarang keraguan.

- Bila perlu digunakan
Jika anda mengalami _rheumatoid
arthritis, psoriatic _arthritis, non-

radiographic axial spondyloarthritis,
ankylosing spondylitis, atau_giant cell
arteritis:

Dos yang dicadangkan adalah satu
tablet 15 mg sekali sehari.

Jika anda mengalami atopic
dermatitis:

Dewasa:

Dos yang disarankan adalah 15mg
atau 30mg sekali sehari seperti yang
diarahkan oleh doktor. Doktor anda
boleh meningkatkan atau
mengurangkan dos anda berdasarkan
keberkesanan ubat.

Orang tua:

Sekiranya anda berumur melebihi 65
tahun, dos yang disarankan adalah
15mg sekali sehari.

Remaja (dari 12 ke 17 tahun) dengan
berat badan sekurang-kurangnya
40kg:

Dos yang disarankan adalah 15mg
sekali sehari.

Jika anda mengalami ulcerative colitis

Dos yang dicadangkan adalah 45mg
sehari untuk 8 minggu. Doktor anda
akan mengambil keputusan untuk
memanjangkan dos 45mg untuk 8
minggu lagi (jumlah keseluruhan 16
minggu). Ini diikuti dengan 15mg atau
30mg sekali sehari untuk jangka masa
panjang. Doktor anda akan
mengambil keputusan untuk
meningkatkan atau mengurangkan dos
bergantung kepada tindakbalas anda
kepada ubat ini.

Orang tua:
Sekiranya umur anda melebihan 65
tahun, dos yang disarankan adalah

15mg sekali sehari untuk jangka masa
panjang.

Doktor mungkin mengurangkan dos
anda sekiranya anda mengalami
masalah  buah  pinggang, atau
mengambil beberapa jenis ubat lain.

Jika anda mengalami Crohn’s disease

Dos yang dicadangkan adalah 45mg
sehari untuk 12 minggu Ini diikuti
dengan 15mg atau 30mg sekali sehari
untuk jangka masa panjang. Doktor
anda akan mengambil keputusan
untuk meningkatkan atau
mengurangkan dos bergantung kepada
tindakbalas anda kepada ubat ini.

Orang tua:

Sekiranya umur anda melebihan 65
tahun, dos yang disarankan adalah
15mg sekali sehari untuk jangka masa
panjang.

Doktor mungkin mengurangkan dos
anda sekiranya anda mengalami
masalah  buah  pinggang, atau
mengambil beberapa jenis ubat lain.

Cara pengambilan:

e Tablet perlu ditelan sepenuhnya
dengan air. Jangan pecahkan,
hancurkan kunyah atau patahkan
tablet kerana ini akan mengubah
jumlah kandungan ubat yang
masuk ke dalam badan.

e Bagi membantu anda untuk ingat
mengambil RINVOQ®, ambil
pada waktu yang sama setiap hari.

e Tablet boleh diambil bersama
atau tanpa makanan.

- Berapa lama perlu digunakan

e Jangan  berhenti  mengambil
RINVOQ® tanpa berbincang

dengan pakar kesihatan anda
terlebih dahulu.

e Adalah penting bahawa anda
tidak tertinggal atau melangkau

dos RINVOQ® semasa rawatan.

- Jika terlupa untuk mengambil

e Jika anda terlupa dos, ambil ubat
ini sebaik sahaja anda ingat
sekurang-kurangnya 10  jam
sebelum dos seterusnya.

e Sekiranya anda terlupa dos anda
selama sehari, tinggalkan dos
tersebut dan ambil 1 dos sahaja
seperti biasa pada hari berikutnya.

¢ Jangan ambil dos berganda untuk
menggantikan dos yang
tertinggal.

- Jika anda mengambil berlebihan
(terlebih dos)

Sila hubungi doktor anda jika anda
ambil RINVOQ® lebih daripada yang
disyorkan. Anda mungkin akan
mengalami beberapa kesan sampingan
seperti yang disenaraikan.

Semasa menggunakannya

- Perkara yang perlu dilakukan
Ambil RINVOQ® seperti yang
diberitahu oleh pakar kesihatan anda.
Jangan menukar dos anda.

- Perkara yang tidak boleh dilakukan
Jangan guna RINVOQ® untuk
keadaan yang tidak dinyatakan.
Jangan berkongsi RINVOQ® dengan
sesiapa, walaupun mereka mempunyai
simptom yang sama dengan anda. la
boleh  membahayakan  mereka.
Elakkan makanan atau minuman yang
mengandungi limau gedang dengan

RINVOQ®  kerana ia  boleh
meningkatkan ~ kesan  sampingan
dengan meningkatkan kandungan

upadacitinib dalam badan anda.

- Perkara yang perlu diberi perhatian
Orang tua

Pesakit berumur 65 tahun keatas
mungkin mengalami risiko yang lebih
tinggi untuk jangkitan, masalah
jantung termasuk serangan jantung,
dan beberapa jenis kanser. Doktor
anda akan berbincang dengan anda
sekiranya RINVOQ® sesuai untuk
anda.

Kanak-kanak dan remaja
RINVOQ® tidak disyorkan untuk
kanak-kanak di bawah 12 tahun atau
remaja dengan berat badan kurang
daripada 40kg yang mengalami
atopic dermatitis. Ini kerana ia belum
dikaji pada pesakit dalam golongan
ini.

RINVOQP® tidak disyorkan untuk
digunakan pada kanak-kanak dan
remaja di bawah umur 18 tahun yang
mengalami rheumatoid arthritis,
psoriatic arthritis, non-radiographic
axial spondyloarthritis, ankylosing
spondylitis, giant cell arteritis,
ulcerative colitis dan Crohn’s
disease. Ini kerana penggunaannya
tidak dikaji dalam golongan pesakit
ini.

Kesan-kesan sampingan

Seperti ubat-ubatan lain, ubat ini boleh
menyebabkan  kesan  sampingan,
walaupun  bukan semua orang
mengalaminya.

Kesan sampingan yang serius

Hubungi  doktor anda atau
dapatkan  bantuan  perubatan
dengan segera  jika anda
mempunyai gejala  jangkitan
seperti:

e kayap atau ruam kulit yang

menyakitkan dengan lepuh (herpes

zoster)- biasa (mungkin dialami
sehingga 1 dalam 10 orang)

e Jangkitan paru-paru (pneumonia),
yang boleh menyebabkan sesak
nafas, demam dan batuk berkahak-
tidak biasa (mungkin dialami oleh
1 dalam 100 orang).

e Jangkitan dalam darah (sepsis) -
tidak biasa (mungkin dialami oleh
1 dalam 100 orang).

e Tindakan Alahan (sesak dada,
berdehit, bengkak pada bibir, lidah
atau tekak, gatal-gatal- tidak biasa
(mungkin dialami oleh 1 dalam
100 orang).

Kesan sampingan yang lain
Beritahu doktor, ahli farmasi atau
jururawat anda jika anda mengalami
kesan sampingan seperti berikut:

Sangat biasa (mungkin lebih dari 1
dalam 10 orang mengalaminya)

e jangkitan pada hidung dan tekak
e Jerawat (acne)

Biasa (mungkin 1 dalam 10 orang
mengalaminya)

o barah kulit (jenis non-melanoma)
e batuk

e demam

o kudis sejuk (herpes simplex)

e berasa sakit dalam perut (loya)

e peningkatan enzim yang dikenali
sebagai creatine kinase, boleh
dibuktikan dengan ujian darah

e kiraan sel darah putih rendah,

seperti dinyatakan dalam
keputusan ujian darah
e peningkatan  tahap  kolestrol

(sejenis lemak dalam darah) seperti
dinyatakan dalam keputusan ujian
darah

e peningkatan tahap enzim hati,
seperti dinyatakan dalam
keputusan ujian darah (simptom
masalah hati)

peningkatan berat badan
Keradangan folikel rambut
Selsema (influenza)

Anemia

Sakit perut

Letih (yang luar biasa dan lemah)
Sakit kepala

Gatal-gatal (urticaria)

Jangkitan saluran kencing

Ruam

Ketuat (kutil)

Bengkak kaki dan tangan
(peripheral edema)

Jarang (mungkin 1 dalam 1000 orang

mengalaminya)

e perubahan warna air mani
(kebanyakannya biru dan kurang
kerap hijau)

Hubungi doktor, ahli farmasi atau
jururawat anda sekiranya mengalami
mana-mana Kkesan sampingan. Ini
termasuk jika anda mengalami kesan
sampingan yang tidak disenaraikan di
dalam risalah ini.

Anda boleh melaporkan sebarang
kesan sampingan atau kesan advers
ubat kepada Pusat Pemantauan Kesan
Advers Ubat Kebangsaan melalui
laman web npra.gov.my (Consumer
— Reporting Side Effects to
Medicines (ConSERF or Vaccines
(AEFD)).

Cara penyimpanan dan pelupusan

RINVOQ®

- Penyimpanan

- Simpan RINVOQ® pada atau di
bawah 30°C.

- Simpan RINVOQ® dalam kotak
asal supaya terlindung dari
kelembapan.

Simpan RINVOQ® dan semua ubat
dari capaian kanak-kanak.

- Pelupusan
Ubat-ubatan tidak harus dilupuskan

melalui air buangan atau sisa isi
rumah. Sila tanya ahli farmasi anda
mengenai cara untuk melupuskan ubat
yang tidak diperlukan lagi. Langkah-

langkah  ini  dapat membantu
melindungi alam sekitar.

Maklumat lanjut

- Rupa dan warna produk
RINVOQ® 15mg sejenis tablet
extended-release  berwarna  ungu,

tablet berbentuk dwicembung bujur
dengan ukuran 14 x 8 mm dan dengan
tanda ‘al5’ pada satu belah.

RINVOQ® 30mg sejenis tablet
extended-release berwarna merah,
tablet berbentuk dwicembung bujur
dengan ukuran 14 x 8 mm dan dengan
tanda ‘a30’ pada satu belah.

RINVOQ® 45mg sejenis tablet
extended-release berwarna kuning,
tablet berbentuk dwicembung bujur
dengan ukuran 14 x 8 mm dan dengan
tanda ‘a45’ pada satu belah.

Tablet ini disediakan dalam pek lepuh.
Setiap pek lepuh mengandungi 7 biji
tablet, setiap kotak mengandungi 28
biji tablet.

- Bahan-bahan kandungan

Bahan aktif: upadacitinib
Bahan-bahan tidak aktif:
microcrystalline cellulose,

hypromellose, mannitol, tartaric acid,

silica (colloidal anhydrous) dan
magnesium stearate. Salutan filem

mengandungi  polyvinyl  alcohol,
macrogol, talc, titanium dioxide
(E171), black iron oxide (E172)

(15mg tablet sahaja) iron oxide
yellow (E172) (45mg tablet sahaja)
dan iron oxide red (E172).

- Nombor MAL:

RINVOQ® 15 mg extended-release
tablets:

MAL20106001ARZ

RINVOQ® 30 mg extended-release
tablets:
MAL23086004ARZ

RINVOQ® 45 mg extended-release
tablets:
MAL24126009ARZ

Pengilang

AbbVie Ireland NL B.V.
Manorhamilton Road
Sligo, Ireland

Pemegang Pendaftaran Produk
AbbVie Sdn Bhd

Level 9 Menara Lien Hoe

No.8 Persiaran Tropicana

Tropicana Golf & Country Resort
47410 Petaling Jaya, Selangor Darul
Ehsan.

MALAYSIA

Tarikh kemaskini RiMUP
15/06/2026

Nombor siri

NPRA (R1/3) 12122024/230
NPRA (R1/Al6) 09122024/014
NPRA (R1/Al7) 21072025/014



